
тупроқ шароитида нефт билан ифлосланган тупроқларни рекультивация қилиш 

технологияси ишлаб чиқилади ва ишлаб чиқаришга тавсия қилинади.  

БУХОРО ВИЛОЯТИ ТУПРОҚ ИҚЛИМ ШАРОИТИДА УЗУМЧИЛИКНИ 

РИВОЖЛАНТИРИШ ИСТИҚБОЛЛАРИ. 

А.А.Илёсов. БухДУ Тупроқшунослик кафедраси катта ўқитувчиси 

     Бухоро вилоятининг тупроқ иқлим шароитлари  Республикамизнинг қолган вилоятлари  

тупроқ иқлим шароитларидан  табиий намлик дефицити ва  турли даражада 

шўрланганлиги билан фарқ қилади. Вилоят деҳқончилик тизимида   етиштирилаётган 

экинлар, суғорма деҳқончилик тизими ушбу муаммоларни  янада жиддийлаштиради. 

Сабаби  суғориш натижасида катта миқдордаги сув сарфланади ва ушбу сувлар сизот 

сувлари сатҳини кўтарилишига олиб келиб шўрланиш эҳтимолини кучайтиради. 

Ҳозирги кунда вилоят бўйича 100 000 гектар майдонда пахта, 60 000 гектар атрофида 

ғалла экилмоқда. Ушбу майдонлардан режадаги ҳосилни олиш учун эса  ҳар бир гектар 

майдон ҳисобига вегетация даврида 3000-5000м3 атрофида сув сарфланмоқда.  

 Кейинги йиллардаги сув тақчиллиги оқибатида ҳосилдорликнинг камайиши билан бир 

қаторда   дастлабки маълумотларга қараганда 30 000 гектар атрофида майдонлардан 

фойдаланиш имконияти бўлмаяпти ва бу ҳудудларда чўлланиш жараёнлари кечмоқда.  

Соҳа мутахассисларининг ҳисоб китобларига қараганда Ўзбекситонда ҳар сонияда 9м2 

дунё бўйича 23 гектар майдон чўлланишга учрамоқда. 

           Бундай ҳолатда муаммони ечимини  топиш ва вазиятдан чиқиш учун  фақат мавжуд 

майдонларда иссиқ ва қурғоқчилик шароитида юқори ва сифатли ҳосил бера оладиган 

ўсимлик ва мева турларини етиштиришни йўлга қўйиш лозим.  Ушбу вазиятда узумчилик 

соҳасига эътибор қаратиш узумзорлар майдонларини кенгайтириш  орқали  суғориш 

сувларини тежаш,  экин майдонларидан самарали фойдаланиш, шўрланиш ва  чўлланиш 

каби деградацион жараёнларни олдини олишга эришиш мумкин. Қўшимчасига ҳар бир 

гектар майдондан олинадиган даромадни   ошириб, агротехник харажатларни камайтириш 

имконияти пайдо бўлади.    Мавжуд ҳолат бўйича рақамларга эътибор қаратадиган бўлсак, 

ҳозирги кунда бир гектар пахта майдонидан ўртача 35 ц ҳосил олинадиган бўлса пахта 

хом ашёсининг ўтган йилги нархидан келиб чиққан ҳолда  бир тоннасининг нархи 5000 

000 сўмдан 17.5 миллион сўм даромад олиняпти. 50ц\га дон ҳосили олинган тақдирда 10-

12 миллион сўм даромад олинмоқда. Агар шу майдонларда узумзорлар барпо қилинадиган 

бўлса,  узум ҳосилдорлиги лалмикор шароитда 10—12 тонна/га, суғорма шароитда 30-40 

тонна/га ҳосилдорлик ҳисобига  1 кг узум нархини минимум 3000сумдан ҳисоблаган 

тақдирда ҳам  90-120 миллион сўм даромад олиш мумкин бўлади. 17-20 миллион ва 90-

120 миллион сўм ўртасидаги фарқни алоҳида изоҳлашга ҳожат йўқ. Бундан ташқари 

агротехник тадбирлар харажатлари ва сув сарфидаги ижобий фарқни ҳам албатта 

таъкидлаб ўтиш лозим.  Кекса деҳқонларимиз узумзорларни “ Қишда кўл қил, ёзда чўл 

қил” деб бекорга таъкидлашмаган. Сабаби узум кўчатлари вегетация даврида суғоришга 

унчалик ҳам талабчан эмас.  Пахта ва ғалла майдонларига нисбатан ҳар йили камида 50-

60% сув тежаш имконияти  пайдо бўлади. Айниқса чўл билан чегерадош ҳудудларда 

узумзорлардан иборат полоса яъни йўлаклар жорий қилиш ушбу ҳудудлардан 

деҳқончилик ҳудудларига кириб келадиган иссиқ ҳаво оқимлари ва қум кўчкилари ва 

уларнинг зарарли таъсирини камайтириш имконини беради.  

 Қишлоқ хўжалик соҳасида анчагин ривожланган Хитой ва исроил давлатларида  

чўлланишни олдини олиш мақсадида қурғоқчилик ва иссиқликка чидамли дарахт ва 

буталардан фойдаланиб, сунъий ўрмонлаштириш ва саванналаштириш тадбирлари 

аллақачон амалга оширирш бошлаб юборилган. 

 “Ўрта Осиё ҳудуди қачонлардир чўлланишга маҳкум” деган фикрлар интернет ва 

ижтимоий тамоқларда тобора кўпроқ учрамоқда .  Тобора жадаллашиб бораётган 

чўлланиш жараёнини олдини олиш ёки секинлаштириш, ҳар бир гектар деҳқончиликка 

яроқли майдондан самарали фойдаланиш, аҳолини иш билан таъминлаш ва 

камбағалликни камайтиришда, ҳудудддаги мавжуд сувларни тежаш ва шўрланишни 

олдини олиш каби экологик муаммоларни олдини олишда узумчилик соҳасини 

ривожлантириш ва узумзорлар  майдонларини кенгайтириш орқали ижобий натижаларга 

эришиш мумкин. 

  

 Фоўйдаланилган алабиёт: 

З. Абдуҳалимоваю “Ўзбекистон ҳудуди шиддат билан чўлланишда давом этмоқда: сабаб, 

оқибат ва ечимлар” https://m.kun.uz/news/2021/06/27/ozbekiston-hududi-shiddat-bilan-

chollanishda-davom-etmoqda-sabab-oqibat-va-yechimlarм 

